
MAHINUNGDANONG MGA PAMAHAYAG
ALANG SA 2020 THANKSGIVING WEEK-END CONFERENCE

Ang Cristo nga nagpuli sa atong kultura 
sa Iyang Kaugalingon alang sa usang bag-ong tawo 

mao si Cristo nga malangkobon-sa-tanan, 
masangkaron, nag-una-sa-tanan, 

ang sentro ug uniberso sa pamatigayon sa Dios.

Kon duna tay panan-awon 
sa malangkobon-sa-tanan, masangkarong Cristo, 

mosinati Niya nga atong kinabuhi 
ug bahing-inug-umol sa tibuok natong pagkatawo, 

ug magkinabuhi Niya imbis sa atong kultura, 
praktikal nga motungha ang usang bag-ong tawo diha nato, 

ug maamgohan nato ang kinabuhi sa bag-ong tawo.  

Magpabag-o gyod ta adlaw-adlaw 
sa lunhawng sangkap sa kinabuhi sa pagkabanhaw aron mapulihan 

ang atong kultura ug mahimong usang bag-ong tawo sa realidad 
sa pagkahimong sama kabag-o sa Bag-ong Jerusalem.

Ikinabuhi gyod nato ang kinabuhi 
sa usang bag-ong tawo imbis ang atong kultura 

sa pagkat-on nato ni Cristo 
maingon nga naa ni Jesus ang realidad; 

ang pagkinabuhi ni Ginoong Jesus 
dinhi sa yuta mao gyod untay pagkinabuhi 

sa usang bag-ong tawo karon.



PULIHAN SA MALANGKOBON-SA-TANAN, MASANGKARONG CRISTO 
ANG KULTURA ALANG SA USANG BAG-ONG TAWO

Mensahe 1

Ang Dinaliang Panginahanglan nga Mapulihan ang Atong Kultura 
sa Malangkobon-sa-tanan, Masangkarong Cristo

Basahong Kasulatan: Col. 1:12-13, 15-18, 27; 2:8, 14-15; 3:4, 10-11

I. Gisulat ang basahon sa Colosas kay nikuyanap na man sa iglesia sa Colo-
sas ang kultura, ug nasimang na ang mga balaan gikan ni Cristo tungod sa 
kultura—2:8, 16-17; 3:10-11: 

A. Sa Colosas nikatap na sa iglesia ang kultura, nipuli ni Cristo, ug nidagit sa mga 
balaan ingog inagaw—2:8.

B. Gigamit sa kaaway sa Dios ang kultura aron ipuli ni Cristo; maningkamot siya 
sa paggamit sa maayong mga aspeto sa kultura aron ipuli ni Cristo—itandi sa 
Fil. 3:4-8.

C. Matod pa sa basahon sa Colosas, gipulihan si Cristo sa kultura; gipakita sa 
Colosas nga ang kinataposang puli ni Cristo mao ang atong kultura.

D. Sa Colosas ang pagbulot-an sa kangitngitan labi gyong nagpasabot sa maayong 
mga aspeto sa kultura ug sa natural natong pagkamao—1:12-13:
1. Naanaa sa pagbulot-an sa kangitngitan ang mga balaan sa Colosas kay gi-

pasulod man nila sa iglesia ang kinalabwang mga aspeto sa kultura—2:8.
2. Bisan pa niana ang kinalabwang mga produkto sa kultura mga aspeto man 

sa pagbulot-an sa kangitngitan nga gigamit ni Satanas sa pagkontrol sa mga 
tawo—1:13.

3. Bisan unsang mopuli ni Cristo mahimo mang pagbulot-an sa kangitngitan 
nga mokontrol nato—v. 13.

II. Nitumaw ang kultura sa tawo sa nahulog na ang tawo—Gen. 4:16-22:

A. Sa nibiya na si Cain sa presensya sa Dios, nagtukod siyag syudad para manali-
pod niya ug mabuhi siya sa iyang kaugalingon—vv. 16-17:
1. Sulod ning syudara nagpalugwa siyag kulturang walay Dios.
2. Sa tanaman ang Dios maoy tanan sa tawo—ang iyang panalipod, kabuhian, 

sangkap, ug kalingawan; sa nawad-an nag Dios ang tawo, nawad-an siya sa 
tanan.

3. Kay nawad-an mag Dios ang tawo, napugos siya sa pag-imbentog kultura sa 
tawo, nga ang ulohanong mga elemento mga syudad aron mabuhi siya, pag-
pamuhig mga mananap para sa kabuhian niya, musika para sa kalingawan 
niya, ug mga hinagiban para manalipod niya—vv. 20-22.

B. Morag giimbento sa tawong dili mosunod sa paagi sa Dios ang kulturang walay 
Dios ug tungod niana nawad-an siyag Dios; sa pagkatinuod, ang tiunayng hi-
nungdan sa kultura ang paghulhog ug pag-agda man ni Satanas, nga kaaway sa 
Dios, sulod sa tawong nibiya sa Dios—vv. 7, 16-17; Mat. 12:26: 
1. Kanang kulturaha, nga walay Dios ug nausa ni Satanas, nahimong sumba-

nan nga nagrepresentar sa tanang kultura sa tawo sa tanang kapanahonan 
ug nagtimaan nga walay Dios kining mga kulturaha ug nisunod ni Satanas 
ug nausa niya—itandi sa Luc. 4:6, nota 1. 

2. Nagsugod ang kulturang walay Dios ingog binhi sa Genesis 4, ug maugmad 
kini sa tibuok kasaysayan sa kaliwat sa tawo hangtod mahingpit sa Dakong 
Babilonia sa Bugna 18.

3. Ang pulong sa Ginoo sa Mateo 24:37-39 nagpakita nga ang kulturang walay 
Dios sa panahon ni Noe hingpit nga maugmad sa panahon sa pag-anhi sa 
Ginoo.

III. Makaulang ang kultura sa tuyo sa Dios kalabot ni Cristo ug sa iglesia—Efe. 
3:10-11; 5:32:

A. Dunay malalangon kaayong butang nga nag-ulang ni Cristo ug sa iglesia; kining 
malalangon nga masupakong elemento mao ang kultura—Col. 3:10-11; Efe. 
2:14-15; Col. 2:14-15. 

B. Dakong kaulangan sa pagsinati nato ni Cristo ang kultura; sa wala tuyoa ug sa 
walay pagkamatikod, giulang ta sa kultura sa pagsinati ug pagpahimulos nato 
ni Cristo—Fil. 3:7-8.

C. Giulang sa malalangon, natagong kultura nato ang pagtubo nato ngadto ni 
Cristo sa tanang butang ug ang pagdangat nato sa pagkahingkod nga tawo—
Col. 2:19; Efe. 4:13, 15-16.

IV. Supak sa gingharian sa Dios ang kultura sa tawo—Mat. 10:16-25, 34-39; 
12:29, 46-50:

A. Ang pagsupak sa masal-anong mga butang sa gingharian sa Dios dili sama 
kakusganon sa pagsupak sa kultura sa tawo niini. 

B. Nahimong sukaranon ug dakong bahin sa gingharian ni Satanas ang kultura sa 
tawo—v. 26.

C. Nahimo nang kuta ni Satanas ang kultura; malalangon niyang gikuptan ang 
kultura ug gigamit kini sa pagsupak sa gingharian sa Dios—Buh. 26:18; Col. 
1:12-13.

V. Batok sa kultura ang malangkobon-sa-tanan, masangkarong Cristo ug pu-
lihan gyod Niya sa Iyang Kaugalingon ang atong kultura—v. 18; 3:4, 10-11:  

A. Ang tuyo sa masangkarong pagpadayag ni Cristo sa basahon sa Colosas pagba-
tok man sa kultura—2:8; 3:10-11.

B. Gipakita ni Pablo ning basahona ang panan-awon sa malangkobon-sa-tanan, 
masangkarong Cristo aron isilsil sa atong panumdoman ang kamatuoran nga 
pulihan gyod ning Cristoha ang atong kultura—1:27.

VI. Ang Cristo nga mopuli sa kultura mao ang malangkobon-sa-tanan, masang-
karong Cristo, ang nag-una-sa-tanan, ang sentro ug uniberso sa pamati-
gayon sa Dios—vv. 15-18; 2:16-17; 3:4, 10-11:

A. Ang Cristo nga makapuli sa atong kultura ug mahimong tanan alang nato mao 
ang malangkobon-sa-tanan, masangkarong Cristo—1:15, 18.

B. Gisulat ang basahon sa Colosas aron ipadayag ang malangkobon-sa-tanan, masang-
karong Cristo nga mobatok sa atong kultura ug pulihan kini Niya mismo—3:4, 10-11.

C. Sa kaluwasan sa Dios dili lang nga luwason ta Niya sa sala, sa paghukom, sa 
linawng kalayo, sa kalibotan, ug sa kaugalingon; luwason sab ta Niya sa tanang 
butang nga nipuli ni Cristo, lakip na sa atong kultura—Heb. 7:25.

D. Naa na nato ang malangkobon-sa-tanan, masangkarong Cristo, ug ipapuno gyod 
nato Niya ang tibuok natong pagkatawo ug papulihan Niya mismo ang atong 
kultura—Efe. 3:17; Col. 1:27; 3:11.




